
INSEWWU T-TICRIT TA’ BEJNIETNA

Bhalma kull tant zmien il-magna jkollha bzonn ta’ setting biex tahdem ahjar, hekk ir-Randan
huwa ghalina Zmien partikulari fejn 1-Ispirtu ta’ Alla jghinna naghmlu setting spiritwali fil-
hajja umana u Nisranija taghna. Ir-Randan joffrilna I-okkazjoni biex niffukaw fuq dak li qed
jipproponilna Alla.

Kif huwa dmir tieghi bhala raghaj spiritwali taghkom, fil-bidu ta’ dan ir-Randan nixtieq
naghmlilkom zewg proposti biex tahdmu fughom — huma Zewg aspetti li nhoss li huwa
urgenti li nezaminaw lilna nfusna dwarhom biex nissettjaw ir-relazzjonijiet ta’ bejnietna.

Kif fakkart fl-Ittra li wassaltilkom illum, “fit-talba mqganqla li ghamel lil Missieru dakinhar
tal-Ikla tal-ahhar, Gesu talab qatigh biex ikun hemm l-ghaqda bejn dawk li jemmnu fih:
‘Nitlob ghal dawk li ghad jemmnu fija... nitolbok li jkunu lkoll haga wahda. Kif inti fija,
Missier, u jiena fik, ha jkunu huma wkoll haga wahda fina biex hekk id-dinja temmen li inti
bghattni’ (Gw 17:20-21). Sfortunatament ghadna ’l boghod milli naraw din ix-xewqa tal-
Imghallem mitmuma. Ma humiex ftit dawk li galbhom imtaggla minhabba I-firdiet li jezistu
bejnietna. Kull nugqas ta’ gbil huwa ikrah, imma l-aghar meta dan jinbet fil-familja u jkun
kawza ta’ glied u divizjoni li xi kultant jibqghu anki sal-mewt! Kif jghid il-qawl, “iz-zmien
itul u I-qarn idur”. Aktar ma nhallu jghaddi z-zmien jghaddi, aktar ikun difficli li wiehed ihit
fejn hu miftug. Ma nafx kif wiehed jasal biex jaghmel kompromess tal-Vangelu li huwa
dagshekk qawwi dwar il-kmandament tal-imhabba! Verament johloq thassib serju 1-fatt li
minkejja r-rezistenza taghna biex naghmlu paci u nitkellmu, xorta nibgghu nersqu madwar il-
mejda tal-Ewkaristija. Ghandu jgaghalna nirriflettu 1-kliem ta’ Gest meta jghid li “jekk tkun
gieghed ittalla’ 1-offerta tieghek fuq l-altar u hemm tiftakar li huk ghandu xi haga kontra
tieghek, halli 1-offerta tieghek hemmhekk quddiem l-altar u mur l-ewwel irranga ma’ huk, u
mbaghad ejja talla’ I-offerta tieghek” (Mt 5:23-24).

It-tieni proposta li nhoss li ghandi naghmel hija marbuta ma’ tagbila. Fostna hawn hafna
rabja, qilla, mibeghda u vendetta. Bizzejjed insemmi li ftit ilu ltqajt ma’ omm li qaltli li fic-
c¢irkustanzi tal-lum thoss li ghandha tghallem lil bintha ta’ tmien snin biex meta jaghmlulha xi
azzjoni, hi tirritalja u tkun aggressiva! Fakkritna fil-ligi tat-tpattija: ghajn ghal ghajn u sinna
ghal sinna!

Sakemm il-bniedem huwa bniedem, jibqa’ dghajjef u ghalhekk jizbalja. Imma minkejja li
jonqos, hafna drabi jkun jixtieq jibda pagna gdida — jixxennaq li jkun riabilitat. Huwa hafif li
wiehed jaghti 1-kundanna, imma din ma tfejjaq xejn, anzi xi drabi tkompi tigref il-ferita. Il-
process tar-riabilitazzjoni huwa wiehed twil, imma joffri fejqan. Il-medicina li tfejjaq il-
marda tat-tort ghandha isem: “mahfra”. Il-mahfra mhix biss virtu evangelika imma umana
wkoll. Tl-gligh kbir li hemm meta wiehed jahfer jew jircievi 1-mahfra jikkonfermawh hassieba
kbar f’diversi ogsma — filosofija, psikologija, politika... Il-mahfra vera hija meta nahfru dak
li ma jistax jinhafer u meta nahfru minghajr ma nistennew xejn lura. Mhux qed nghid li 1-
mahfra hija hafifa, imma hi possibbli.



Niftakru li I-Kur¢ifiss, li fil-gimghat li gejjin inqgeghduh fi¢-centru tal-lagghat liturgici taghna,
huwa ghelm tal-imhabba ta’ Alla li jahfrilna. Kif jikteb il-Papa Frangisku, biex nahfru lil min
hu hati ghalina “dan jitlob l-esperjenza li nigu mahfura minn Alla, iggustifikati b’xejn
minghajr ebda mertu taghna. Gejna milhuga mill-imhabba qabel biss ghamilna xi haga, u din
toffrilna opportunita gdida, timbuttana u tistimulana. Jekk nacc¢ettaw li I-imhabba ta’ Alla hi
bla kundizzjonijiet, li 1-ghozza li ghandu 1-Missier ghalina la tinxtara u lanqgas thallas ghalina,
allura nkunu nistghu nhobbu lil hemm minn kull haga ohra, nahfru lill-ohrajn imgar meta
kienu ingusti maghna” (Il-ferh tal-imhabba, 108).

Ghalhekk nirrakkomanda li matul dan ir-Randan, nitolbu lill-Mulej jghinna nsewwu 1-firdiet
ta’ bejnietna billi nahfru lil xulxin. Hekk inkunu sewwejna ftit mit-ticrit li hemm bejnietna.



